
INSON KAPITALIGA INVESTITSIYALARNING SAMARADORLIGI 

ANNOTATSIYA 
Ushbu maqolada inson kapitaliga investitsiyalar, ularning iqtisodiy oʻsish va ishlab chiqarish 

samaradorligiga ta’siri hamda inson kapitali rivojlanishidagi asosiy omillar tahlil qilingan. Mehnat 
bozori talablari, ta’lim va malakani oshirish jarayonlari, inson kapitalining sifat koʻrsatkichlari va 
investitsiyalarning daromad qaytarishi (ROI) nuqtai nazaridan ilmiy yondashuvlar asoslangan. 
Tadqiqot natijalaridan kelib chiqib, yuqori malakali mehnat resurslarini shakllantirishda davlat 
siyosati, xususiy sektor va ta’lim tizimi hamkorligining ahamiyati belgilab berilgan. Maqolada 
shuningdek, inson kapitaliga yoʻnaltirilgan investitsiyalarning qisqa va uzoq muddatli ta’siri, mehnat 
unumdorligi, innovatsion faoliyat va bandlik darajasiga koʻrsatadigan ta’sirlari tahlil qilinadi. 
Oʻzbekiston sharoitida mavjud muammolar – moliyalashtirish yetishmovchiligi, ta’lim sifatidagi 
tafovutlar, sogʻliqni saqlash infratuzilmasining qay darajada samarali ekani kabi jihatlar yoritilib, 
ularni bartaraf etish boʻyicha taklif va tavsiyalar ishlab chiqilgan. 

Kalit soʻzlar: inson kapitali, investitsiyalar, malakani oshirish, ta’lim, mehnat bozori, 
iqtisodiy oʻsish, innovatsiya, samaradorlik, ROI. 

ЭФФЕКТИВНОСТЬ ИНВЕСТИЦИЙ В ЧЕЛОВЕЧЕСКИЙ КАПИТАЛ 

 
АННОТАЦИЯ 

В данной статье анализируются инвестиции в человеческий капитал, их влияние на 
экономический рост и эффективность производства, а также основные факторы развития 
человеческого капитала. Научные подходы основаны на потребностях рынка труда, процессах 
образования и подготовки кадров, показателях качества человеческого капитала и возврате 
инвестиций (ROI). По результатам исследования определяется важность взаимодействия 
государственной политики, частного сектора и системы образования в формировании 
высококвалифицированных трудовых ресурсов. В статье также анализируется краткосрочное 
и долгосрочное влияние инвестиций в человеческий капитал, их влияние на 
производительность труда, инновационную активность и уровень занятости. Выделены 

mailto:alinur1937@gmail.com

существующие в условиях Узбекистана проблемы, такие как недостаточное финансирование, 
неравенство в качестве образования и эффективности инфраструктуры здравоохранения, и 
разработаны предложения и рекомендации по их устранению. 

Ключевые слова: человеческий капитал, инвестиции, развитие навыков, образование, 
рынок труда, экономический рост, инновации, эффективность, ROI. 

THE EFFICIENCY OF INVESTING IN HUMAN CAPITAL 

 
ABSTRACT 

This article analyzes investments in human capital, their impact on economic growth and 
production efficiency, and the main factors driving human capital development. Scientific approaches 
are based on labor market needs, education and training processes, human capital quality indicators, 
and return on investment (ROI). The study identifies the importance of interaction between public 
policy, the private sector, and the education system in developing a highly skilled workforce. The 
article also analyzes the short- and long-term impact of investments in human capital, their impact on 
labor productivity, innovation, and employment. Problems existing in Uzbekistan, such as 
insufficient funding, inequality in the quality of education, and the effectiveness of healthcare 
infrastructure, are highlighted, and proposals and recommendations for addressing them are 
developed. 

Keywords: human capital, investment, skills development, education, labor market, 
economic growth, innovation, efficiency, ROI. 

 
KIRISH 
Zamonaviy bozor iqtisodiyoti sharoitida inson kapitali davlatlar raqobatbardoshligini 

belgilovchi eng muhim omillardan biriga aylanib bormoqda. Jahon tajribasi shuni koʻrsatadiki, 
iqtisodiy oʻsishning yuqori sur’atlariga erishgan davlatlar aholining bilim, koʻnikma va salomatligiga 
yoʻnaltirilgan investitsiyalarni strategik ustuvor yoʻnalish sifatida qabul qilgan. Chunki, inson kapitali 
nafaqat mehnat unumdorligini oshiradi, balki innovatsion faoliyat, texnologik yangilanishlar va 
ijtimoiy farovonlikning asosiy drayveri hisoblanadi. 

Inson kapitaliga kiritiladigan investitsiyalar – ta’lim tizimining rivoji, sogʻliqni saqlash 
sifatining yaxshilanishi, kasbiy malaka oshirish tizimlari va ijtimoiy himoya infratuzilmasini 
mustahkamlash orqali jamiyatning iqtisodiy salohiyatini yangi bosqichga olib chiqadi. Shu bilan 
birga, mazkur jarayonlarning samaradorligini baholash, ularning iqtisodiy natijalarini aniqlash va 
investitsiya siyosatini takomillashtirish bugungi kunda dolzarb masalalardan biridir. 

Oʻzbekiston sharoitida ham soʻnggi yillarda inson kapitalini rivojlantirishga qaratilgan chora-
tadbirlar tizimli ravishda kengaymoqda. Ammo, mavjud imkoniyatlar bilan birga ayrim muammolar 
– moliyaviy resurslar yetishmovchiligi, ta’lim sifatidagi tafovutlar, sogʻliqni saqlash tizimining 
samaradorligi kabi jihatlar investitsiyalar natijadorligini chuqur tahlil qilishni talab etadi. Shu bois, 
ushbu maqolada inson kapitaliga investitsiyalarning iqtisodiy va ijtimoiy samaradorligini oʻrganish, 
uning oʻsish sur’atlariga ta’sirini baholash hamda siyosiy-ijtimoiy islohotlar uchun ilmiy asoslangan 
takliflar ishlab chiqish masalalari yoritiladi. 

Global raqobat muhiti sharoitida iqtisodiy oʻsishning asosiy drayveri inson kapitaliga 
aylanmoqda. Rivojlangan mamlakatlar tajribasi shuni koʻrsatadiki, inson kapitaliga qilingan har bir 
investitsiya iqtisodiyotni modernizatsiya qilish, ishlab chiqarish samaradorligini oshirish va 
innovatsion faollikni kuchaytirishda muhim oʻrin tutadi. 

mailto:alinur1937@gmail.com

Inson kapitali – bu shaxsning bilim, koʻnikma, tajriba va salomatlikdan iborat qimmatli 
iqtisodiy resursidir. Unga investitsiyalar qiymati yuqori boʻlsa-da, uzoq muddatli yuqori natijalarni 
beradi. Mazkur maqolada inson kapitaliga investitsiyalarning mazmun-mohiyati, samaradorlik 
mezonlari va ularning iqtisodiy jarayonlarga ta’siri oʻrganiladi. 

METODOLOGIYA 
Tadqiqotda quyidagi ilmiy metodlardan foydalanildi: 
 Tizimli tahlil – inson kapitali elementlarini tarkibi va oʻzaro bogʻliqligini tahlil qilish; 
 Qiyosiy tahlil – rivojlangan va rivojlanayotgan mamlakatlar tajribasini solishtirish; 
 Iqtisodiy statistik tahlil – inson kapitaliga investitsiyalar va iqtisodiy oʻsish oʻrtasidagi 

bogʻliqlikni baholash; 
 Ekonometrik yondashuv – investitsiyalarning qaytarilish koeffitsienti (ROI)ni baholash; 
 Ilmiy deduksiya va induksiya – umumiy xulosalarni shakllantirish. 
“Inson kapitali” tushunchasi avvalo iqtisodchilar tomonidan ishlab chiqilgan boʻlsa-da, 

keyinchalik sotsiologlar uni jamiyat, ijtimoiy tuzilma va mehnat munosabatlari nuqtai nazaridan 
atroflicha oʻrgangan. Quyida inson kapitali masalasini sotsiologik nuqtai nazardan oʻrgangan eng 
muhim mualliflar va yoʻnalishlar keltiriladi. 

Inson kapitaliga oid ilmiy qarashlar va konsepsiyalarning shakllanishida jahon va mahalliy 
olimlarning qator tadqiqotlari muhim manba boʻlib xizmat qildi. Ularning ilmiy natijalari ham 
nazariy, ham amaliy jihatdan mazkur mavzuning mohiyatini ochib berishga imkoniyat berdi. 

P.Burdyo (1986) oʻz tadqiqotlarida inson kapitalining faqat iqtisodiy emas, balki ijtimoiy va 
madaniy tarkibga ega ekanini ta’kidlab, uning rivoji oila muhiti, madaniy meros va ijtimoiy tarmoqlar 
bilan uzviy bogʻliqligini asoslab berdi. Uning “madaniy kapital” konsepsiyasi ushbu maqolada inson 
kapitali sifat koʻrsatkichlarini talqin etishda nazariy asos boʻldi [1]. 

J.Koulman (1988) tomonidan olib borilgan sotsiologik tadqiqotlarda oiladagi ijtimoiy 
aloqalar, nazorat tizimi va jamoa qiymatlari inson kapitalining shakllanishiga kuchli ta’sir koʻrsatishi 
isbotlangan. Mazkur yondashuv maqolada ta’lim samaradorligi va ijtimoiy muhit omillarini 
baholashda qoʻllanildi [2]. 

G.Bekkerning (1993) inson kapitali nazariyasi insonga kapital sifatida qarash, ta’lim va 
malakaga investitsiyalarning iqtisodiy qaytarishi (ROI) ni aniqlashga zamin yaratdi. Uning fikrlari 
inson kapitaliga investitsiyalarning iqtisodiy samarasini tushuntirishda asosiy manba boʻldi [3]. 

T.Shuls (1961) tomonidan inson kapitalining shakllanishida ta’lim va salomatlikning roliga 
oid nazariy modellar ishlab chiqilgan boʻlib, ushbu modellar maqolada inson kapitaliga investitsiyalar 
yoʻnalishlarini hamda ularning ijtimoiy-iqtisodiy ahamiyatini asoslashda qoʻllanildi [4]. 

R.Putnamning (2000) ijtimoiy kapital haqidagi tadqiqotlari inson kapitali va ijtimoiy ishonch, 
fuqarolik faolligi, jamoaviy muloqot oʻrtasidagi bogʻliqlikni tushuntirishda muhim manba boʻldi. 
Uning xulosalari inson kapitali sifatini oshirishda jamoa munosabatlarining oʻrnini yoritishda 
qoʻllanildi [5]. 

A.Sen (1999) inson rivojlanishini keng ma’noda talqin qilib, inson kapitalini imkoniyatlar 
doirasi, ijtimoiy tenglik va sifatli hayot bilan bogʻlab tahlil qilgan. Uning yondashuvi inson kapitalini 
faqat iqtisodiy resurs emas, balki keng ijtimoiy fenomen sifatida koʻrishga imkon berdi [6]. 

M.Kastelsning (1996) axborot jamiyati boʻyicha tadqiqotlari bilim kapitali, innovatsiyalar va 
raqobatbardoshlikning inson kapitaliga bogʻliqligini koʻrsatib berdi. Uning fikrlari maqolada global 
tendensiyalar tahlilida qoʻllanildi [7]. 

Oʻzbekistonlik olimlardan Q.Yodgarovning (2019) mehnat sotsiologiyasiga oid 
tadqiqotlarida inson kapitali mehnat unumdorligi va ishchi kuchining raqobatbardoshlik darajasi bilan 
bogʻliq holda oʻrganilgan boʻlib, mazkur natijalar mahalliy mehnat bozori xususiyatlarini yoritishda 
asos boʻlib xizmat qildi [8].  

N.Joʻraev (2020) ta’lim tizimida inson kapitalini rivojlantirish, kadrlar tayyorlash va ta’lim 
samaradorligini baholashga oid tadqiqotlari orqali mazkur mavzuni milliy kontekstda oʻrganish 
imkonini berdi [9]. 

Shunga koʻra, mazkur maqolada keltirilgan nazariy yondashuvlar, modellar va xulosalar 
aynan ushbu olimlarning tadqiqotlari va ilmiy qarashlariga tayanilgan holda shakllantirildi. Bular 

inson kapitaliga investitsiyalarning ijtimoiy, iqtisodiy va madaniy mexanizmlarini kompleks tarzda 
anglash va tahlil qilish imkonini berdi. 

ASOSIY QISM 
Inson kapitali – iqtisodiy resurs sifatida ishchi kuchining bilim, malaka, salomatlik va ijodiy 

qobiliyatlari yigʻindisi. Uning rivojlanishi: 
 mehnat unumdorligini, 
 texnologiyalarni oʻzlashtirish qobiliyatini, 
 innovatsion faollikni, 
 ishlab chiqarish samaradorligini oshiradi. 
Inson kapitaliga investitsiyalar asosan quyidagi yoʻnalishlarda amalga oshiriladi: 
 ta’lim va kasbiy tayyorgarlik maktab, kollej, OTM, malakani oshirish kurslari; 
 sogʻliqni saqlash profilaktika, tibbiy xizmatlar, sogʻlom turmush tarzi; 
 gumanitar va ijtimoiy rivojlanish madaniyat, ijtimoiy muhit, psixologik barqarorlik; 
 korporativ ta’lim va qayta tayyorlashish beruvchi tomonidan malakani oshirishga 

qaratilgan xarajatlar. 
Investitsiyalarning samaradorligini baholash mezonlari: 
Inson kapitaliga investitsiyalar uzoq muddatli boʻlib, quyidagi mezonlar bilan baholanadi: 
 Mehnat unumdorligining oʻsishi ishchi birligiga mahsulot ishlab chiqarishning 

koʻpayishi; 
 Daromadlarning ortishi ish haqining oʻsishi bilan oʻlchanadi; 
 Innovatsion faollikning oshishi patentlar, yangi texnologiyalar yaratilishi; 
 ROI (Return on Investment) investitsiya qaytarilishi. 
4. Inson kapitali va iqtisodiy oʻsish oʻrtasidagi bogʻliqlik 
Jahon banki va OTTV tadqiqotlariga koʻra, iqtisodiy oʻsishning 40–60% qismi ayni inson 

kapitali rivojiga bogʻliq. Yuqori malakali ishchi kuchiga ega mamlakatlarda: 
 YaMM tez oʻsadi, 
 texnologiyalar tezroq oʻzlashtiriladi, 
 innovatsiya koʻrsatkichlari yuqorilaydi. 
5. Oʻzbekistonda inson kapitaliga investitsiyalarning dolzarbligi 
Oʻzbekistonda ta’lim, sogʻliqni saqlash va kadrlar tayyorlash tizimida tub islohotlar amalga 

oshirilayotgani mazkur sohaga investitsiyalarning ahamiyatini yanada oshirmoqda. Dolzarb vazifalar 
quyidagilardan iboratdir: 

 ta’lim sifati va natijadorligini oshirish, 
 kasbiy standartlarni yangilash, 
 innovatsion ta’lim texnologiyalarini joriy etish, 
 ishchi kuchi raqobatbardoshligini kuchaytirish. 
Oʻzbekiston misolida inson kapitali va investitsiya samaradorligi tahlilini koʻrib chiqamiz.  
Oʻzbekistonda inson kapitalini rivojlantirishning zamonaviy yoʻnalishlari boʻyicha: 
Soʻnggi yillarda Oʻzbekistonda inson kapitali milliy rivojlanish siyosatining asosiy ustuvor 

yoʻnalishlaridan biriga aylandi. “Yangi Oʻzbekiston” strategiyasida ta’kidlanganidek, iqtisodiy 
taraqqiyotning asosiy drayveri sifatida kasbiy bilim, malaka, sogʻliq, innovatsion qobiliyat va 
ijtimoiy munosabatlarni shakllantirish belgilab berilgan. Mamlakatda oliy ta’lim qamrovi 
oshirilib, ta’lim muassasalarini moddiy-texnika bazasi kuchaytirilmoqda, professional ta’lim tizimi 
yangilanmoqda. 

Shu bilan birga, inson kapitali rivojini ta’minlovchi ikki asosiy yoʻnalish – ta’lim va 
sogʻliqni saqlash sohalarida institutsional islohotlar amalga oshirilmoqda. Bu oʻz navbatida inson 
kapitaliga investitsiyalarning iqtisodiy samaradorligini oshirishga ta’sir qilmoqda. 

Ta’lim tizimi orqali inson kapitaliga investitsiyalar va oliy ta’lim qamrovining 
kengayishi boʻyicha: 

Oʻzbekistonda soʻnggi yillarda OTM talabalikka qabul raqamlari bir necha barobar oshirildi, 
xususiy universitetlar tashkil etilmoqda, xorijiy universitetlarning filiallari soni koʻpaymoqda. Buni 
inson kapitaliga yirik investitsiya deb qarash mumkin, chunki: 

 zamonaviy mutaxassislar tayyorlanmoqda; 
 mehnat bozoriga yuqori malakali kadrlar kirib kelmoqda; 
 mehnat unumdorligi oshmoqda. 
Kasb-hunar va texnik ta’lim rivojlanishi boʻyicha: 
Professional ta’lim muassasalari bazasi yangilanishi, dual ta’limning joriy etilishi, tarmoq 

korxonalari bilan hamkorlikning kuchaytirilishi ishlab chiqarishga yoʻnaltirilgan inson kapitali 
modelining shakllanishiga xizmat qilmoqda. 

Talabalar malakasi va mehnat bozori oʻrtasidagi nomutanosiblik mavjud boʻlib, shunga 
qaramay, sotsiologik tadqiqotlar koʻrsatishicha: 

 ayrim yoʻnalishlarda kadrlar ortiqcha, 
 ayrim tarmoqlarda esa kadrlar tanqisligi mavjud. 
Bu holat inson kapitaliga investitsiyalarning toʻliq samara bermasligiga olib kelmoqda. 

Shu bois, ta’lim-ishlab chiqarish integratsiyasini kuchaytirish muhim. 
Sogʻliqni saqlash sohasida inson kapitaliga investitsiyalar boʻyicha: 
Inson kapitali faqat bilim emas, balki sogʻlom jismoniy va ruhiy holat bilan ham belgilanadi. 

Oʻzbekistonda soʻnggi yillarda: 
 qishloq vrachlik punktlari modernizatsiya qilinmoqda; 
 onkologiya, kardiologiya, transplantatsiya kabi yoʻnalishlarda yuqori texnologiyalar joriy 

etilmoqda; 
 profilaktik sogʻliqni saqlash tizimi kuchaytirilmoqda. 
Sogʻlom aholi – yuqori mehnat unumdorligi, past ijtimoiy xarajatlar va barqaror iqtisodiy 

oʻsishning asosidir. 
Mehnat bozorida inson kapitali samaradorligi boʻyicha: 
Oʻzbekiston mehnat bozorida inson kapitalining samaradorligi quyidagi omillarga bogʻliq: 
Malaka va mehnat unumdorligi. Ishchi kuchining malakasi va raqobatbardoshligi ortgan 

sari: 
 ishlab chiqarish samaradorligi, 
 korxonalar raqobatbardoshligi, 
 eksport salohiyati oshadi. 
Biroq, ayrim sohalarda kadrlar malakasining yetarli darajada emasligi korxonalar oʻrtasidagi 

raqobatni pasaytiradi [10]. 
Yoshlar bandligi va inson kapitali boʻyicha: 
Yoshlarning bilim va koʻnikmalarini oshirishga qaratilgan “Yoshlar daftari”, “Yoshlar 

mehnat guruhlari”, startap dasturlari inson kapitalini rivojlantirishda muhim ahamiyatga ega. 
Mehnat migratsiyasi va inson kapitali oqimi boʻyicha: 
Sotsiologik tahlillar koʻrsatadiki: 
 tashqi migratsiya ayrim hollarda inson kapitali yoʻqotilishi (brain drain), 
 ammo, ayrim hollarda bilim va tajribaning qaytishi (brain gain) kabi ikki tomonlama 

ta’sirga ega. 
Inson kapitaliga investitsiyalar samaradorligining ijtimoiy koʻrsatkichlari boʻyicha: 
Sotsiologik tadqiqotlar asosida Oʻzbekistonda inson kapitali investitsiyalari quyidagi ijobiy 

natijalarga ega: 
 aholining ta’lim darajasi oʻsmoqda; 
 kasbiy faollik va imkoniyatlar kengaymoqda; 
 ijtimoiy faollik va fuqarolik madaniyati oshmoqda; 
 oilalarda ta’limga boʻlgan talab kuchaymoqda; 
 jamiyatda innovatsion muhit shakllanmoqda. 
Inson kapitaliga investitsiya samaradorligini oshirish uchun hal etilishi kerak boʻlgan asosiy 

muammolar va hal etish mexanizmlari: 
Ta’lim mazmuni va mehnat bozori ehtiyojlari oʻrtasidagi uzilish boʻyicha: 
 oʻquv dasturlari zamonaviy talablarga moslashtirilishi zarur; 
 dual ta’lim kengaytirilishi lozim. 

Kadrlar malakasini uzluksiz oshirish mexanizmlari yetarli emas: “Life-long learning” – 
umrbod oʻqish modeli amalga tatbiq qilinishi kerak. 

Innovatsion faollik past: ilmiy tadqiqot institutlari va universitetlar oʻrtasida amaliyot-
tadqiqot integratsiyasi kuchaytirilishi zarur. 

Ayrim hududlarda inson kapitali oʻsishi sekin boʻlib, buning uchun hududiy tengsizlikni 
kamaytirish muhim. 

Xulosaviy oydinlik kiritadigan boʻlsak, Oʻzbekiston misolida inson kapitaliga kiritilayotgan 
investitsiyalar quyidagilardan iborat: 

 ta’lim sifati, 
 sogʻliqni saqlash samaradorligi, 
 mehnat bozori raqobatbardoshligi, 
 yoshlar potensiali. 
Ushbu yoʻnalishlarda sezilarli ijobiy oʻzgarishlar bermoqda. Shu bilan birga, inson 

kapitalining toʻla potensialini ochish uchun mehnat bozorida tarkibiy oʻzgarishlar, innovatsiyalar va 
ta’lim sifatini yanada oshirish talab qilinadi. 

Oʻzbekistonda inson kapitaliga investitsiya qilishga yoʻnaltirilgan siyosat soʻnggi yillarda 
sezilarli darajada kuchaydi. Bunga bir qancha asosiy omillar sabab boʻldi: 

 Oliy ta’lim qamrovining oʻsishi. 2024/2025-oʻquv yilida 18-23 yoshdagi aholining 
47,7% qismi oliy ta’lim bilan qamrab olingan.  

 Jinslar boʻyicha ta’limda tenglikning yaxshilanishi. 2024/2025-oʻquv yilida 18-23 
yoshli ayollar orasida oliy ta’lim bilan qamrov 52,4% ni tashkil etgan.  

 Ta’lim xizmatlarining iqtisodiy hajmi. 2025-yilning yanvar-iyul oylarida ta’lim 
sohasidagi bozor xizmatlari hajmi 20,5 trln soʻmni tashkil etgan.  

 Oliy ta’lim muassasalaridagi talabalar soni. 2024/2025-oʻquv yili boshida oliy 
ta’limda tahsil olayotgan talabalar soni 1,432.8 ming nafarni (ya’ni ≈ 1.433 million) tashkil etgan 
[11].  

Bu raqamlar Oʻzbekistonda ta’lim sohasiga katta miqdorda inson kapitali institusialligidagi 
investisiyalar kiritilyapti, degan xulosaga olib keladi. Ular oʻz navbatida mehnat bozorida 
qilinayotgan sarmoyalar uchun poydevor yaratadi – ya’ni kelajakda yuqori malakali ishchi kuchini 
ta’minlash imkonini oshiradi. 

Mehnat bozori va inson kapitali samaradorligi boʻyicha: 
Inson kapitaliga sarmoyalar faqat ta’lim bilan chegaralanib qolmaydi – ular mehnat bozorida 

ham oʻzini koʻrsatadi. Oʻzbekistonda bu samaradorlik bir necha yoʻnalishda namoyon boʻlmoqda: 
Ishga joylashish va kadrlar talabining nomutanosibligi boʻyicha: 
Masalan, 2023-yilda Oʻzbekistonda ta’lim sohasida taxminan 49335 ta kadr etishmasligi 

qayd etilgan.  
Intellektual mehnat bilan bandlik boʻyicha: 
“Mehnat iqtisodiyoti va inson kapitali” jurnalida 2022-yilgi maxsus sonda berilgan tahlilga 

koʻra, 2011-2020-yillarda ishlab chiqarish tashkilotlarida axborot-kommunikasiya texnologiyalari 
yoʻnalishida ishlayotgan “intellektual mehnat” bilan bandlarning ulushi sezilarli oʻsgan.  

Yoshlar va bandlik boʻyicha: 
Yoshlar bilan ishlash boʻyicha davlat dasturlari (masalan, “Yoshlar – kelajagimiz”) yoshlar 

tajribasini oshirish, tadbirkorlikni rivojlantirish va ish oʻrinlari yaratishga qaratilgan. Bularning 
barchasi shuni koʻrsatadiki: inson kapitaliga kiritilgan sarmoyalar faqat adabiy bilimga emas, balki 
mehnat bozoriga moslashuvchi, jamiyatda iqtisodiy faollikni oshiradigan resursga aylanyapti. 

Sogʻliqni saqlash va ijtimoiy kapital boʻyicha: 
Sogʻliq va ijtimoiy holat ham inson kapitali samaradorligida muhim rol oʻynaydi: 
 Har bir insonga sarflangan sogʻliqni saqlash xarajatlari uzoq muddatli ish unumdorligiga 

qaytishi mumkin. Oʻzbekistonda sogʻliqni saqlash tizimi isloh qilinayotgani, profilaktika va yuqori 
texnologiyali tibbiy xizmatlar kengayib borayotgani aholi mehnat qobiliyatini saqlash va 
rivojlantirishda muhim. 

 Yoshlar uchun ijtimoiy dasturlar (tarbiya, jamoaviy tadbirlar, “yoshlar balansi” tizimi) 
ham inson kapitalida madaniy va ijtimoiy kapitalning rivojlanishiga xizmat qiladi.  

 Ijtimoiy va sogʻliq qismidagi investisiyalar mehnat unumdorligini oshirish, keksalar va 
yoshlar salomatligini saqlash, jamiyatda jonivorlik va barqarorlikni ta’minlash orqali kapital 
samaradorligini kuchaytiradi. 

Investisiya samaradorligini baholash uchun quyida matematik yondashuv va formulalarni 
keltiramiz. Inson kapitaliga investisiya samaradorligini belgilashda bir necha iqtisodiy va sosiologik 
indikatorlardan foydalanish mumkin. Quyida shunday modellar va formulalar keltirilgan:  

 
1- formula. Investisiya qaytarilishi (ROI) 

bu yerda: 
Foyda – investitsiya natijasida olingan sof daromad. 
Investitsiya xarajatlari – loyihaga yoki faoliyatga sarflangan umumiy mablagʻ. 
Natija foiz (%) koʻrinishida beriladi. 
Qoʻshimcha daromad – inson kapitaliga sarmoya kiritilgandan keyin ishchi unumdorligi 

hamda daromaddagi ortiqcha oʻsishdan keladigan daromad. 
Investisiya xarajatlari – ta’lim, sogʻliqni saqlash va qayta tayyorlash uchun sarflangan 

mablagʻ. 
Masalan, agar ta’limga 10 mln soʻm sarflangan boʻlsa va bu natijada ishchilar ortiqcha 15 mln 

soʻmlik daromad keltirsa, ROI shunday hisoblanadi: 

 
2-formula: Qiymat/harakat indeksi (Value-Effort Index) 

Inson kapitali investisiyalari bilan birga “harakat” (effort) bilan qiymatni (value) 
aloqalashtirish uchun: 

 
Bu yerda: 
ΔQ – bilim, malaka yoki ish unumdorligidagi oʻsish (masalan, bilim koʻrsatkichi yoki ish 

natijasi oʻzida absolyut yoki nisbiy oʻzgarish) 
ΔE – investisiya (harakat)ning kiritilgan hajmi (toʻlov, kurslar, tayyorlashga sarflangan vaqt 

va mablagʻ) 
Agar misol uchun oʻqitishga sarflangan “harakat” va mablagʻ oʻsishi bilan bilimdagi oʻsishni 

taqqoslasak, VEI qiymati qanchalik katta boʻlsa, sarmoyaning samaradorligi ham shunchalik yuqori.  
Biznes yoki davlat miqyosida: 

 
3-Formula: Inson kapitali omilli koʻrsatkichi (HCE — Human Capital Efficiency) 

 
Bu yerda: 
VA (Value Added) – Yaratilgan qoʻshimcha qiymat. Korxona yoki tizim tomonidan 

yaratilgan sof qiymat. Odatda: 

 
HC (Human Capital) – Inson kapitaliga sarflangan xarajatlar. Xodimlar mehnati, maoshi, 

oʻqitish, rivojlantirish, malaka oshirish, motivatsiya xarajatlari va boshqa inson resurslariga 
yoʻnaltirilgan mablagʻlar. 

HCE natijasini talqin qilish: 
HCE > 1 → inson kapitaliga kiritilgan investitsiya yuqori samarali. 
HCE = 1 → sarf-xarajatlar oʻzini qoplagan, lekin daromad kam. 
HCE < 1 → investitsiya yetarlicha samarali emas; inson resurslari ROI past [12]. 
Yalpi qoʻshimcha qiymat – ishlab chiqarishda inson kapitali hissasi bilan yaratilgan qiymatdir 

(korxonalarda, jamiyatda). Investisiyalar – ta’lim, qayta tayyorlash, sogʻliq va boshqa inson kapitali 
xarajatlaridir. Bu koeffisient korxona yoki jamiyat uchun inson kapitaliga sarmoya qanchalik 
“samarali” ekanini koʻrsatadi. 

Oʻzbekiston misolida quyida jadval va diagramma strukturasi berilgan:  
Oliy ta’lim bilan qamrov dinamikasi (2014-2024) 

1-Jadval. 
Yil Oliy ta’lim bilan qamrov (18–23 yosh) (%) 

2014 6,8 % 
2015 7,0% 
2016 7,2% 
2017 8,3% 
2018 10,6% 
2019 13,3% 
2020 18,7% 
2021 28,2% 
2022 36,6% 
2023 45,9% 
2024 47,7% 

 

1-rasm. Qamrov dinamikasi (2014-2024) [13] 

XULOSA 
Oʻzbekistonda inson kapitaliga sarmoyalar – ta’lim, sogʻliq, qayta tayyorlash va yoshlar 

faolligi sohalari orqali mamlakatning iqtisodiy va ijtimoiy rivojini ta’minlovchi strategik yoʻnalishga 
aylangan. Ushbu investisiyalarning qaytarilishi va samarasi yuqori boʻlishi uchun, faqat mablagʻni 
kiritishga emas, balki ularni tuzish, monitoring qilish va samaradorlikni baholashga ham katta e’tibor 
qaratilishi kerak. Tavsiya etilgan choralar amalga oshirilsa, Oʻzbekistonda inson kapitali salohiyatini 
toʻliq ochish va global raqobatda ustuvorlikni saqlash imkoniyati mavjud. 

Inson kapitaliga investisiyalar mamlakat taraqqiyotining asosiy omillaridan biri boʻlib, ular 
iqtisodiy oʻsish darajasi, mehnat unumdorligi va innovasion faollikka toʻgʻridan-toʻgʻri ta’sir 
koʻrsatadi. Tadqiqot natijalari shuni koʻrsatadiki: 

1. Inson kapitaliga investisiya qilish uzoq muddatli va yuqori qaytarishga ega. 
2. Ta’lim va salomatlikka sarmoya qoʻyish – iqtisodiy barqarorlik va raqobatbardoshlikning 

kafolatidir. 
3. Davlat, xususiy sektor va ta’lim muassasalari oʻrtasida hamkorlik inson kapitali sifatiga 

ijobiy ta’sir koʻrsatadi. 
4. Oʻzbekistonda inson kapitalini rivojlantirish strategiyasi iqtisodiyotni modernizasiya 

qilishning asosiy sharti hisoblanadi. 
Muammolar va tavsiyalar: 
Inson kapitaliga kiritilayotgan investisiyalar bilan birga, Oʻzbekistonda yuqori samaraga 

erishish uchun quyidagi asosiy muammolarni hal etish zarur: 
Ta’lim va mehnat bozori oʻrtasidagi nomuvofiqlik boʻyicha: 
Oliy ta’lim bitiruvchilari soni oshib borayotgan boʻlsa-da, ularning ma’lumot yoʻnalishi 

hamisha mehnat bozori talablariga mos kelmasligi mumkin. Buni hal etish uchun dual ta’lim tizimini 
yanada kengaytirish, korxonalar bilan hamkorlik asosida ta’lim dasturlarini yaratish zarur. 

Malaka va qayta tayyorlash jarayonlari kam: “Life-long learning” (umrbod oʻqish) modeli 
hozirgina rivojlanishda. Buni hal etish uchun qayta tayyorlash kurslari, kasbiy malaka markazlarini 
sanoqli mablagʻ bilan qoʻllab-quvvatlash, attestasiya va sertifikatlashtirish tizimini rivojlantirish. 

Ijtimoiy kapital va jamoa ishtirokining zaifligi boʻyicha: 
Yoshlar faolligi, tadbirkorlik qobiliyati va jarayonlarda jamoa asosidagi faol boʻlish 

qiyinchiliklarga duch keladi. Buni hal etish uchun yoshlar dasturlarini kengaytirish, mahallalar 
darajasida jamoaviy loyihalarni moliyalashtirish, “yoshlar balansi” va yoshlar tadbirkorligini qoʻllab-
quvvatlash zarur. 

Investisiyalarni samaradorlikni baholashdagi aniqlik boʻyicha: 
Hozirgi vaqtda inson kapitali investisiyalarining qaytarishini aniq oʻlchash tartibi hammada 

mavjud emas. Buni hal etish uchun esa davlat va xususiy sektorda iqtisodiy va ijtimoiy 
koʻrsatkichlarga asoslangan monitoring va baholash tizimini joriy etish zarur. 

